
ᓂᕐᔪᑏᑦ ᐆᒪᔪᐃᑦ ᖃᓄᐃᑦᑑᓂᖏᑦ 

 

Amblyraja radiata ᖃᐅᔨᒪᔭᐅᔪᖅ Thorny Skate-ᑐᑦ ᖃᑉᓗᓈᑎᑐᑦ ᐊᒻᒪᓗ Raie épineuse-ᑐᑦ ᐅᐃ-

ᐅᐃ-ᑎᑐᑦ, ᐊᖏᔫᔪᖅ skate, 110 ᓴᓐᑎᒦᑕᓂᒃ ᑕᑭᑎᒋᑉᓗᓂ ᒍᕌᓐ ᐹᖕᒃᔅ-ᓂᑦ (Grand Banks). ᐊᖏᑎᒋᓂᖏᑦ 

ᐊᔾᔨᒌᙱᖃᑦᑕᖅᑐᑦ ᐃᓚᖏᓐᓂᑦ ᐃᓂᐅᔪᓂᑦ , ᑎᒥᖏᑦ, ᐱᕈᕐᓂᖏᑦ, ᐊᒻᒪᓗ ᐅᑭᐅᓄᑦ ᑎᑭᐅᑎᖃᑦᑕᕐᓂᖏᑦ. 

ᓇᓗᓇᙱᑦᑐᑦ ᐊᓯᖏᓐᓂᑦ skate-ᖑᔪᓂᑦ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᐊᓛᔅᑲᐅᑉ 11-19-ᒧᑦ 

ᑎᑯᓕᐊᖅᑐᒥᑦ ᐊᖏᑎᒋᔪᑦ ᓂᐊᖁᐊᓃᑦᑐᑦ ᕿᑎᐊᓄᒥᐅᑉᓗᑎᒃ ᑐᓄᐊᓂᑦ ᐸᒥᐅᖏᓐᓄᑦ. ᑲᔪᖅᑑᒐᔪᒃᑐᑦ 

ᒪᒃᑯᖕᓂᖅᓴᐅᔪᑦ ᐊᒻᒪᓗ ᕿᕐᓂᕐᓂᖅᓴᓂᒃ ᑕᖅᓴᖃᕐᓗᑎᒃ. 

 

ᓇᒧᙵᐅᖃᑦᑕᕐᓂᖏᑦ 

 

Thorny Skate ᑕᒪᐃᓐᓂᑦ ᓴᓂᐊᓂᑦ ᑕᑯᔭᐅᖃᑦᑕᖅᑐᑦ ᐊᑦᓛᓐᑎᒃᒥᑦ, ᐊᐃᔅᓚᓐ ᓂᒋᐊᓂᑦ ᐃᖕᓕᔅ ᓱᑉᓗᒧᑦ 

ᑲᓇᖕᓇᖅᐸᓯᖓᓂᑦ ᐊᑦᓛᓐᑎᒃ, ᐊᒻᒪᓗ ᐊᑯᑭᑦᑐᕐᒥᑦ ᓂᒋᐊᓄᑦ ᑭᐅᕈᓚᐃᓇ ᐱᖓᖕᓇᖅᐸᓯᖓᓂᑦ ᐊᑦᓛᓐᑎᒃ. ᑲᓇᑕᒥᑦ, 

ᓇᒧᑐᐃᓐᓈᖃᑦᑕᖅᑐᑦ ᕿᑭᖅᑖᓘᑉ ᐃᒪᖓᓂᑦ, Davis Strait, ᓛᐳᕋᑐᐊ ᐃᒪᖓᓂᑦ, ᒍᕌᓐ ᐹᖕᒃᔅ-ᓂᑦ (Grand Banks), 

Gulf of St. Lawrence, ᓯᑰᓯᐊᓐ ᐃᒪᖓᓂᑦ, ᐊᒻᒪᓗ ᐊᑯᑭᑦᑐᕐᒥᑦ ᓂᒋᐊᓄᑦ ᑭᐅᕈᓚᐃᓇ ᐱᖓᖕᓇᖅᐸᓯᖓᓂᑦ 

ᐊᑦᓛᓐᑎᒃ. ᖃᐅᔨᓴᐃᓂᕐᒧᑦ, ᓇᒧᙵᐅᖃᑦᑕᕐᓂᖏᑦ ᐃᓱᒪᒋᔭᐅᔪᖅ ᐊᑕᐅᓯᐅᓗᒍ ᖃᓄᐃᑦᑐᓕᐅᒐᒃᓴᐅᓂᖓᑐᑦ ᐃᓂᐅᔪᒧᑦ 

ᑎᑭᐅᑎᑉᓗᑎᒃ ᕿᑭᖅᑖᓘᑉ ᐃᒪᖓᑕ ᓂᒋᐊᓂᑦ Georges ᐃᒪᕐᒧᑦ ᐊᒻᒪᓗ Gulf of St. Lawrence-ᒧᑦ. 

 

ᐃᓂᒋᖃᑦᑕᖅᑕᖏᑦ 

 

Thorny Skate ᐊᓗᐊᓂᑦ ᐆᒪᖃᑦᑕᖅᑐᑦ ᐊᔾᔨᒌᙱᑦᑐᓂᑦ ᐃᑎᓂᐅᔪᓂᑦ (18-1200 ᒦᑕᓗᐊᓂᑦ) ᐊᒻᒪᓗ 

ᐃᒪᐅᑉ ᐆᕐᓇᕐᓂᖓᓂᑦ 0-ᒥᑦ 10 C-ᓂᑦ.  ᓇᓂᔭᐅᔪᖕᓇᖅᑐᑦ ᐊᔾᔨᒌᙱᑦᑐᓂᑦ ᐊᓗᐊᓂᑦ ᐃᓚᐅᔪᑦ ᓯᐅᕋᐅᓂᕐᒥᑦ, 

ᑐᐊᐸᔮᒥᑦ, ᒪᕋᕐᒥᑦ ᐊᒻᒪᓗ ᓯᖁᑉᑎᖅᓯᒪᔪᓂᑦ ᐅᕕᓗᐃᑦ ᖄᖏᓐᓂᑦ. 

 

ᐆᒪᔪᓕᕆᓂᖅ 

 

ᐊᒥᓱᑦ ᐊᑕᐅᓯᙳᖅᖢᒋᑦ ᐅᑭᐅᖏᓐᓄᑦ ᑎᑭᐅᑎᖃᑦᑕᖅᑐᑦ 11 ᐅᑭᐅᓄᑦ ᐊᒻᒪᓗ ᐃᖃᓗᐃᑦ ᐆᒪᖃᑦᑕᖅᑐᑦ 16-

20 ᐅᑭᐅᓄᑦ. 6-ᓂᑦ 40-ᓄᑦ ᒪᓐᓂᓕᐅᖃᑦᑕᖅᑐᑦ ᐅᑭᐅᑕᒫᒃᑯᑦ. ᖃᐅᔨᒪᔭᐅᓗᐊᖏᑦᑐᑦ ᓂᕆᔭᒃᓴᖅᓯᐅᖃᑦᑕᖅᑐᑦ 

ᑖᑉᑯᓂᙵᑦ ᑭᓯᐊᓂ ᒪᓐᓂᖏᑦ ᐊᕙᓗᖏᑦ ᓂᕆᔭᐅᖃᑦᑕᖅᑐᑦ, ᒪᒃᑯᖕᓂᖅᓴᐃᑦ ᐊᒻᒪᓗ ᐃᓐᓇᐅᓂᖅᓴᐃᑦ 

ᓂᕆᔭᐅᖃᑦᑕᑐᐃᓐᓇᕆᐊᓖᑦ ᐃᒪᕐᒥᐅᑕᓄᑦ ᐊᒻᒪᓗ ᐃᖃᓗᖕᓄᑦ. 



v  

ᐊᒥᓲᑎᒋᓂᖏᑦ ᐊᒻᒪᓗ ᖃᓄᐃᓕᐅᖅᐸᓪᓕᐊᓃᑦ 

 

ᒫᓐᓇᓵᖑᓛᖑᔪᑦ ᒥᑭᓛᒃᑯᑦ ᓇᓚᐅᑦᑖᖅᑕᐅᔪᓂᑦ ᐊᒥᓲᑎᒋᓂᖏᓐᓄᑦ ᑲᓇᑕᒥᓗᒃᑖᖅ ᐃᒪᖏᓐᓂᑦ 188.5 

ᒥᓕᔭᓐᖑᔪᑦ, 63 ᒥᓕᔭᓐᓗᐊᑦ ᐃᓐᓇᕈᖅᓯᒪᑉᓗᑎᒃ. ᓂᒋᖅᐸᓯᖏᓐᓂᑦ, ᐃᓐᓇᕈᖅᓯᒪᔪᑦ ᐊᒥᓲᔪᖕᓃᖅᓯᒪᔪᑦ 63%-ᓂᑦ 97%-

ᓄᑦ ᑕᐃᒪᙵᓂᑦ 1970-ᖏᓐᓂᑦ, ᐊᓯᖏᑦ ᓈᓴᐅᑏᓪᓕ ᐊᒥᓱᙳᕆᐊᖅᓯᒪᑉᓗᑎᒃ ᒫᓐᓇᓵᖑᓚᐅᖅᑐᖅ ᕿᑎᐊᓂᑦ ᐊᒻᒪᓗ 

ᐅᐊᖕᓇᖅᐸᓯᐊᓂᑦ ᑎᑭᐅᑎᓯᒪᖃᑦᑕᕐᓂᕆᔭᖏᓐᓂᑦ. ᐊᒥᓲᔪᖕᓃᕐᓂᖏᑦ ᑕᐃᒪᐅᖏᒥᔪᑦ ᐃᓐᓇᕈᐊᓂᒃᓯᒪᒋᑦᑐᓄᑦ 

ᑎᑭᐅᑎᓯᒪᖃᑦᑕᖅᑕᖏᓐᓂᑦ. 

 

ᐅᓗᕆᐊᓇᕐᓂᐅᔪᓄᑦ ᐊᒻᒪᓗ ᑭᒡᓕᖃᖅᑎᑦᑎᓂᕐᒧᑦ ᐱᔾᔪᑕᐅᔪᑦ 

 

ᐱᑕᖅᑕᐅᔪᑦ Thorny Skates ᐃᓚᖏᓐᓂᑦ ᓂᐅᕕᐊᒃᓴᓂᑦ ᐃᖃᓗᓕᕆᔨᓂᑦ ᐱᒻᒪᕆᐅᔪᒃᓴᐅᔪᖅ 

ᑭᒡᓕᖃᖅᑎᑦᑎᓂᕐᒧᑦ ᑭᓯᐊᓂ ᐊᒃᑐᐊᓂᖃᙱᑦᑐᖅ ᐊᒥᓲᔪᖕᓃᖅᑐᓄᑦ, ᐊᖏᓛᖑᓯᒪᔪᖅ ᒥᒃᖠᒋᐊᖅᑕᐅᒐᓗᐊᖅᑎᓪᓗᒋᑦ 

ᐃᖃᓗᒃᓯᐅᖅᑕᐅᓂᖏᓐᓄᑦ. ᐅᑎᖅᑎᑦᑐᖕᓇᕐᓂᖏᑦ ᓂᒋᖅᐸᓯᐊᓂᑦ ᑎᑭᐅᑎᓯᒪᖃᑦᑕᕐᓂᖏᓐᓂᑦ ᑐᖁᑕᐅᖃᑦᑕᕐᓂᖏᑦ 

ᓂᕆᔭᒃᓴᖅᓯᐅᖅᑎᓄᑦ ᐊᒥᓱᙳᕆᐊᖅᓯᒪᓂᖏᓐᓅᔪᒃᓴᐅᔪᖅ. ᐱᑕᖅᑕᐅᔪᑦ ᑲᓇᑕᐅᑉ ᐃᒪᖏᓐᓂᑦ ᐊᒥᓲᔪᖕᓃᖅᓯᒪᔪᑦ 

ᑕᐃᒪᙵᓂᑦ 1990-ᖏᑦ ᕿᑎᐊᓂᑦ ᐅᒃᑯᐊᖅᑕᐅᓯᒪᓕᖅᑎᓪᓗᒋᑦ skate-ᓂᒃ ᐃᖃᓗᓕᕆᓃᑦ ᓯᑰᓯᐊᓐ ᐃᒪᖓᓂᑦ, 

ᒥᒃᖠᒋᐊᖅᑕᔪᑦ ᐱᑕᖅᑕᐅᔪᖕᓇᖅᑐᑦ ᒍᕌᓐ ᐹᖕᒃᔅ-ᓂᑦ (Grand Banks) ᐃᖃᓗᓕᕆᓂᕐᓄᑦ ᐊᒻᒪᓗ ᒥᒃᖠᒋᐊᖅᖢᒋᑦ 

ᐃᖃᓗᓕᕆᓃᑦ ᐃᖃᓗᐃᑦ ᐱᑕᖅᑕᐅᖃᑦᑕᖅᑐᓂᑦ. 

 

ᒥᐊᓂᖅᓯᓂᖅ, ᖃᓄᐃᖓᓂᖓ ᐊᒻᒪᓗ ᐃᓂᖃᕐᕕᐅᔪᑦ 

 

Thorny Skate ᐃᓂᓕᐅᖅᑕᐅᓯᒪᔪᑦ ᐊᔾᔨᐅᖏᑦᑐᒃᑯᑦ ᐃᓱᒫᓘᑕᐅᓂᖏᓐᓄᑦ ᑲᓇᑕᒥᑦ ᐃᒫᓂᑦ 

ᐃᖃᓗᓕᕆᓂᕐᒧᑦ ᐱᔨᑦᑎᕋᐃᔨᒃᑯᓐᓄᑦ ᐊᒥᐊᓕᑲᓂᑦ. ᐃᓂᓕᐅᖅᑕᐅᓯᒪᔪᑦ ᐱᔭᐅᔪᖕᓇᕐᓂᖏᓐᓄᑦ ᓄᓇᕐᔪᐊᕐᒥᑦ IUCN 

ᐊᐅᐸᓗᒃᑐᒥᒃ ᑎᑎᕋᖅᓯᒪᔪᓂᑦ. ᐊᐅᓚᑕᐅᔪᖅ ᐃᖃᓗᓕᕆᓂᕐᒧᑦ ᐆᒪᔪᓂᒃ ᒍᕌᓐ ᐹᖕᒃᔅ-ᓂᑦ (Grand Banks) ᑲᓇᑕᒥᑦ 

ᐱᓯᒪᔪᖅ 200-ᒪᐃᓕ ᑭᒡᓕᒥᑦ, ᐊᐅᓚᑕᐅᔪᖅ ᖃᑉᓯᓄᑦ ᑭᒡᓕᐅᔪᓂᒃ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ ᐊᑦᓛᓐᑎᒃ 

ᐃᖃᓗᓕᕆᓂᕐᒧᑦ ᐊᐅᓚᑦᑎᔨᒃᑯᓐᓄᑦ (NAFO). ᐃᓚᖓ ᑲᑎᓗᒃᑖᖅᖢᒍ ᐱᑕᖅᑕᐅᔪᖕᓇᖅᑐᑦ ᑲᓇᑕᒧᐊᖅᑕᐅᓯᒪᔪᑦ 

ᐊᐅᓚᑕᐅᔪᑦ ᓚᐃᓴᖃᖅᖢᑎᒃ ᐃᖃᓗᓕᕆᓂᕐᒧᑦ ᒪᓕᒃᖢᒍ ᐃᖃᓗᓕᕆᓂᕐᒧᑦ ᐱᖁᔭᖅ. ᐊᑯᑉᓕᖅᓯᒪᔪᑦ ᐃᖃᓗᓕᕆᓂᖅ 

Thorny Skate-ᓄᑦ ᐊᒻᒪᓗ Winter Skate-ᓄᑦ ᑲᓇᖕᓇᖓᓂᑦ ᓯᑰᓯᐊᓐ ᐃᒪᖓᓂᑦ ᒫᓐᓇᐅᔪᖅ ᓄᖅᖃᖓᑎᑕᐅᔪᑦ. 


